КОМИ РЕСПУБЛИКАСА ЮРАЛЫСЬЛÖН
ИНДÖД

Коми Республикаса Юралысьлöн öткымын индöдö вежсьöмъяс пыртöм йылысь

Шуа:
1. Пыртны Коми Республикаса Юралысьлöн öткымын индöдö вежсьöмъяс содтöдын индöм лыддьöг серти.
2. Тайö Индöдыс вынсялö сiйöс кырымалан лунсянь.



Коми Республикаса Юралысьöс 
Медводдза вежысь                                                                     А.Чернов                                                         


Сыктывкар
2010 вося сора тöлысь 14 лун
95 №


Коми Республикаса Юралысьлöн
2010 во сора тöлысь 14 лунся 
95 №-а Индöд дорö
СОДТÖД

Коми Республикаса Юралысьлöн индöдъясö пыртöм
ВЕЖСЬÖМЪЯС

1. «Пенсия вылö петöмкöд йитöдын Коми Республикаса государственнöй чинысь ас вöля серти мунöм дырйи Коми Республикаса государственнöй чинын уджалысь мортлы öтчыдысь мынтан сьöм сетан пöрадок да условиеяс йылысь» Коми Республикаса Юралысьлöн 2006 во öшым тöлысь 19 лунся 144 №-а Индöдын:
Пенсия вылö петöмкöд йитöдын Коми Республикаса государственнöй чинысь ас вöля серти мунöм дырйи Коми Республикаса государственнöй чинын уджалысь мортлы öтчыдысь мынтан сьöм сетан пöрадок да условиеяс йылысь положениеын, мый вынсьöдöма Индöдöн (содтöд):
5 пунктса мöд да коймöд сёрникузяяссö гижны тадзи:
«Шыöдчöм регистрируйтан лунсянь 10 уджалан лунöн веськöдланiн видлалö сiйöс да сетöм документъяссö, кор эм подулыс, медым сетны öтчыдысь мынтан сьöм, дасьтö Коми Республикаса Юралысьлысь лöсялана решение бала да сетö сiйöс колана документъяс пуктöмöн Коми Республикаса Юралысьлöн да Коми Республикаса Правительстволöн Администрацияса Юрнуöдысьлы, медым водзö видлавны Коми Республикаса Юралысьлы.».
2. «Государственнöй гражданскöй служба йылысь Коми Республикаса законодательство да муниципальнöй служба йылысь Коми Республикаса законодательство збыльмöдiгöн лоöм юалöмъяс видлалöм кузя республиканскöй комиссия йылысь» Коми Республикаса Юралысьлöн 2005 во лöддза-номъя тöлысь 2 лунся 71 №-а Индöдын:
1) Государственнöй гражданскöй служба йылысь Коми Республикаса законодательство да муниципальнöй служба йылысь Коми Республикаса законодательство збыльмöдiгöн лоöм юалöмъяс видлалöм кузя республиканскöй комиссияын, мый вынсьöдöма Индöдöн (1 №-а содтöд):
С.Г. Сивохинлысь чин нимсö гижны тадзи:
«Коми Республикаса Юралысьлöн да Коми Республикаса Правительстволöн Администрацияса Пытшкöс политикаöн веськöдланiнса начальник»;
2) Государственнöй гражданскöй служба йылысь Коми Республикаса законодательство да муниципальнöй служба йылысь Коми Республикаса законодательство збыльмöдiгöн лоöм юалöмъяс видлалöм кузя республиканскöй комиссия йылысь положениеын, мый вынсьöдöма Индöдöн (2 №-а содтöд):
а) 6, 7 пунктъяс гижны тадзи:
«6. Комиссияöн юрнуöдö Коми Республикаса Юралысьöн индöм Комиссияса веськöдлысь.
Комиссияса заседаниеяс нуöдö Комиссияса веськöдлысь, а кор сiйö абу – Комиссияса веськöдлысьöс вежысь.
Комиссиялöн заседаниеяс нуöдсьöны коланлун серти, но кварталнас öтчыдысь оз гежöдджыка, вынсьöдöм уджалан план серти. Заседание нуöдан кадпассö да Комиссиялöн заседание вылын сёрнитанторсö вынсьöдö Комиссияса веськöдлысь.
7. Комиссияö пырысьяс, Коми Республикаса государственнöй гражданскöй службаöн веськöдланiн, Коми Республикаса государственнöй власьт органъяс, Коми Республикаса мукöд государственнöй орган да меставывса асвеськöдлан органъяс вермöны пыртны Комиссияса уджалан план кузя вöзйöмъяс.
Вöзйöмъясö колö индыны:
1) юалöм да Комиссияöн сiйöс видлавны коланлунсö подулалöм;
2) мытшöдсö опишитöм, мый решитöм дырйи лоис Комиссиялы видлавны индöм юалöмыс, сiйö юалöм кузя лöсялана материалъяс пуктöмöн, сы лыдын сiйö юалöм решитны уполномочитöм органъяслöн актъяс (решениеяс, тшöктöдъяс, сёрнигижöдъяс да с.в.).»;
б) 8  пунктса коймöд сёрникузясö киритны;
в) 9 пункт гижны тадзи:
«9. Комиссиялысь решениеяссö оформитöны сёрнигижöдö, мый кырымалö Комиссияса веськöдлысь либö сiйöс вежысь, кодi веськöдлö Комиссиялöн заседание вылын. Сёрнигижöдсö оформитö Комиссияса секретар заседание бöрын 5 уджалан лунысь оз сёрджык да заседание нуöдан лун бöрын 10 уджалан лунысь оз сёрджык мöдöдö Комиссияö пырысьяслы.
Комиссиялöн решениеяс йылысь Комиссияса заседаниелöн сёрнигижöдысь выпискаöн заседание нуöдан лунсянь 10 уджалан лунысь оз сёрджык юöртöны колана органъяслы да организацияяслы.».

